ЎЗБЕКИСТОН РЕСПУБЛИКАСИ НОМИДАН
Ҳ У К М

2024 йил февраль ойининг 14 куни, жиноят ишлари бўйича Наманган шаҳар суди, суд биносида, очиқ суд мажлисида, шаҳар судининг раиси С.Қодировнинг раислигида, Д.Абдуллажановнинг котиблигида, тарафлардан Наманган шаҳар прокурорининг катта ёрдамчиси А.Абдумажидовнинг иштирокида, судланувчилар М.Кодирова ва Ж.Абдуқоххоров, уларнинг ҳимоячиси адвокат А.Нормирзаев, фуқаровий даъвогар вакили Э.Раззаковнинг қатнашувида, судланувчилар Кодирова Мадина Собир қизи ва Абдуқоххоров Жавохир Анваржон ўғлини айблаш ҳақидаги 1-1601-2301/1561 -сонли жиноят иши кўриб чиқилди.
Иш ҳужжатларига кўра:
Кодирова Мадина Собир қизи 22.06.1990 йилда Наманган шаҳрида туғилган, Ўзбекистон фуқароси, ўзбек, маълумоти ўрта, оилали, уч нафар фарзанди бор, “Sobir ota universal tikuv” МЧЖ раҳбари, муқаддам 08.11.2023 йилда жиноят ишлари бўйича Наманган туман суд томонидан ЖК 167-моддаси 2-қисмининг  “б,в” бандлари,
168-моддаси 3-қисмининг “б” банди ва 228-моддаси 2-қисмининг “а,б” бандлари билан ЖКнинг 59,61-моддалари тартибида 5 йил
1 ой озодликдан маҳрум қилиш жазоси тайинланган, қамоққа олиш эҳтиёт чораси қўлланган, иш бўйича 14.08.2023 йилдан қамоқда, айблов хулосаси нусхасини муддатида олган.
Ўзбекистон Республикаси Жиноят кодекси 167-моддаси 2-қисмининг “а,б,в” бандлари ва 28,209-моддаси 2-қисмининг  “а” банди билан,
Абдуқоххоров Жавохир Анваржон ўғли – 10.07.1992 йилда Наманган туманида туғилган, Ўзбекистон фуқароси, ўзбек, маълумоти олий, оилали, 5 нафар фарзанди бор, Наманган шаҳар Ғунча МФЙ бўйича ҳоким ёрдамчиси, муқаддам:
1) 19.08.2022 йилда жиноят ишлари бўйича Наманган шаҳар суди томонидан ЖК 167-моддаси 2-қисмининг “а,в,г” бандлари ва 228-моддаси 2-қисмининг “а,б” бандлари билан ЖКнинг 45-моддасини қўллаб, 59,61,62-моддалари тартибида 1 йил мансабдорлик ва моддий жавобгарлик ишларида ишлаш ҳуқуқидан маҳрум қилиб, иш ҳақининг йигирма фоизини давлат даромади ҳисобига ушлаб қолган ҳолда 2 йил 15 кун ахлоқ тузатиш ишлари жазоси тайинланган;
2) 08.11.2023 йилда жиноят ишлари бўйича Наманган туман суди томонидан ЖК 167-моддаси 2-қисмининг “б,в,г” бандлари, 228-моддаси 2-қисмининг “а,б” бандлари билан ЖКнинг 45-моддасини қўллаб, 59,60,61-моддалари тартибида 2 йил мансабдорлик ва моддий жавобгарлик ишларида ишлаш ҳуқуқидан маҳрум қилиб, иш ҳақининг йигирма фоизини давлат даромади ҳисобига ушлаб қолган ҳолда 2 йил 3 ой ахлоқ тузатиш ишлари жазоси тайинланган, Наманган тумани, “Хўжақишлоқ” МФЙ, Дехқонобод кўчаси, 1-уйда яшайди, иш бўйича иш бўйича 20.11.2023 йилда гаров эҳтиёт чораси қўлланилган, айблов хулосаси нусхасини муддатида олган.
Ўзбекистон Республикаси Жиноят кодекси 167-моддаси 2-қисмининг
“б,в,г” бандлари ва 209-моддаси 2-қисмининг  “а” банди билан айбланган.
Суд, очиқ суд мажлисида судланувчилар, фуқаровий даъвогар вакили ва гувоҳнинг кўрсатувларини, давлат айбловчиси ва ҳимоячининг фикрларини, судланувчиларнинг музокара ва охирги сўзларини тинглаб, уларни жиноят иши ҳужжатлари асосида муҳокама қилиб, ишда тўпланган далилларга баҳо бериб, қуйидагиларни

А Н И Қ Л А Д И :

Судланувчи М.Кодирова “SOBIR OTA UNIVERSAL TIKUV” МЧЖ раҳбари лавозимида ишлаб келиб, жиноят ишининг унга оид қисми ЖПКнинг 84-моддасига асосан тугатилган Наманган шаҳри “Шаршара” МФЙ ҳоким ёрдамчиси билан олдиндан жиноий тил бириктириб, бир гуруҳ бўлиб, синглиси М.Кодирова номига электрон рақамли имзо олиб, унинг хабардорлигисиз электрон рақамли имзосидан фойдаланган ҳолда, унинг номига “Оила” кредити платформаси орқали онлайн ариза билан мурожаат қилиб, унинг номидан “XALOL-TA’MINOT” МЧЖ раҳбари Р.Юлчиханов билан “Маркет плейс” дастури орқали онлайн шартнома тузиб, АТ “Халқ банки” Наманган вилояти филиалидан 10.03.2023 йилда “тикувчилик” йўналишида 27,7 млн. сўм кредит маблағлари ажратилишига эришиб, кредит маблағини Р.Юлчиханов раҳбарлигидаги “XALOL-TA’MINOT” МЧЖ ҳисоб-рақамига ўтказиб, кредит эвазига жамият томонидан етказиб берилган тикув дастгоҳларини нақд пулга сотиб юбориб, кредит маблағларини ўзининг эҳтиёжлари учун мақсадсиз сарфлаб, ўзлаштириш йўли билан талон-торож қилган. 
Бундан ташқари, судланувчи М.Кодирова ўзининг жиноий ҳаракатларини такроран давом эттириб, ҳоким ёрдамчиси билан жиноий тил бириктириб, бир гуруҳ бўлиб, таниши М.Эргашбаевага банкдан кредит олиб беришини айтиб, унинг хабардорлигисиз электрон рақамли имзосидан фойдаланган ҳолда, унинг номига “Оила” кредити платформаси орқали онлайн ариза билан мурожаат қилиб, М.Эргашбаева номидан “XAYRULLO TEKSTIL-2022” МЧЖ раҳбари Х.Абдуллажанов билан “Маркет плейс” дастури орқали онлайн шартнома тузиб, уни номига АТ “Халқ банки” Наманган вилояти филиалидан 28.09.2023 йилда “тикувчилик” йўналишида 28,0 млн. сўм кредит маблағлари ажратилишига эришиб, кредит маблағларини Х.Абдуллажанов раҳбарлигидаги “XAYRULLO TEKSTIL-2022” МЧЖ ҳисоб-рақамига ўтказиб олиб, жамият томонидан етказиб берилган тикув дастгоҳларини нақд пулга сотиб юбориб, кредит маблағларини ўзининг эҳтиёжлари учун мақсадсиз сарфлаб, ўзлаштириш йўли билан талон-торож қилган.
Бундан ташқари, судланувчи М.Кодирова ўзининг жиноий ҳаракатларини такроран давом эттириб, ҳоким ёрдамчиси билан тил бириктириб, бир гуруҳ бўлиб, келини Н.Турсунованинг хабардорлигисиз унинг электрон рақамли имзосидан фойдаланган ҳолда, унинг номидан “Оила” кредити платформаси орқали онлайн ариза билан мурожаат қилиб, унинг номига АТ “Халқ банки” Наманган вилояти филиалидан 08.06.2023 йилда “тикувчилик” йўналишида 30,7 млн. сўм кредит маблағлари ажратилишига эришиб, кредит маблағини ўзи раҳбарлик қилиб келаётган “SOBIR OTA UNIVERSAL TIKUV” МЧЖ ҳисоб-рақамига ўтказиб олиб, тикув дастгоҳлари етказиб бермасдан, ўзига ишониб топширилган ва ихтиёрида бўлган кредит маблағларини ўзлаштириш йўли билан талон-торож қилган.
Ҳоким ёрдамчиси М.Кодирова, Н.Турсунова ва М.Эргашбаева номига кредит ажратиш мумкинлиги ҳақидаги сохта тавсияномаларни “Ойлайн маҳалла” платформасига юклаб, улар маҳсулотларни қабул қилиб олганлиги ҳақидаги мониторинг далолатномасига жамият раҳбари М.Кодированинг фотосуратга тушириб, мониторинг далолатномасига сохта маълумотлар киритиб, ўзига бириктирилган планшетда “Оила кредит” платформаси орқали фотосурат ва бошқа ҳужжатларни банк филиалига тақдим қилиб, ҳужжатлари қалбакилаштирган. 
Бундан ташқари, судланувчи М.Кодирова ўзининг жиноий ҳаракатларини давом эттириб, Наманган шаҳри, “Ғунча” МФЙ ҳоким ёрдамчиси судланувчи Ж.Абдуқоххоров билан олдиндан тил бириктириб, Наманган шаҳри, “Шаршара” МФЙ, Шаршара кўчаси, 1-уйда яшовчи жияни А.Даминжанов ва Наманган шаҳри, “Гулпора” МФЙ, Қ.Мирзаев кўчаси, 6-уйда яшовчи тоғаси Ж.Шамсидиновлар номига кредит олиб бўйича жиноий режа тузишиб, М.Кодирова жияни А.Даминжанов ва тоғаси Ж.Шамсидиновнинг хабардорлигисиз уларнинг яшаш манзилларини Наманган шаҳри, “Ғунча” МФЙ, Сўлим кўчасига ўзгартириб, уларнинг электрон рақамли имзоларидан фойдаланган ҳолда, уларнинг номидан “Оила” кредити платформаси орқали онлайн ариза билан мурожаат қилиб, А.Даминжонов номига АТ “Халқ банки” Наманган вилоят филиалидан 13.10.2022 йилда “тикувчилик” йўналишида 28,0 млн. сўм ажратилган кредит маблағларини “XAYRULLO TEKSTIL-2022” МЧЖ ҳисобрақамига ҳамда Ж.Шамшидиновнинг номига 20.11.2022 йилда ажратилган 29,0 млн. сўм кредит маблағларини ўзи раҳбарлик қилган “SOBIR OTA UNIVERSAL TIKUV” МЧЖ ҳисоб-рақамларига ўтказилишига эришиб, “XAYRULLO TEKSTIL-2022” МЧЖ томонидан етказиб берилган тикув дастгоҳларини нақд пулга сотиб юбориб, ўзига тегишли жамиятга келиб тушган кредит маблағлари эвазига тикув дастгоҳлари етказиб бермасдан, жами 57,0 млн. сўм кредит маблағларини ўзлаштириш йўли билан  талон-торож қилган.
Судланувчи Ж.Абдуқоххоров фуқаро А.Даминжонов ва Ж.Шамшиддинов номига уларнинг яшаш манзилларини ўзгартирган ҳолда, уларга кредит ажратиш мумкинлиги ҳақидаги сохта тавсияномаларни “Ойлайн маҳалла” платформасига юклаб, фуқаролар маҳсулотларни қабул қилиб олганлиги ҳақидаги мониторинг далолатномаларига бошқа фуқароларни фотосуратга тушириб, мониторинг далолатномаларига сохта маълумотлар киритиб, ўзига бириктирилган планшетда “Оила кредит” платформаси орқали фотосурат ва бошқа ҳужжатларни банк филиалига юбориб, М.Кодировага кредит маблағларини ўзлаштириши учун шароит яратиб берган.
Судланувчи М.Кодирова судда, айбига қисман иқрорлигини билдириб, тикувчилик йўналишида тадбикорлик фаолияти билан шуғулланиш мақсадида, 10.11.2021 йил куни “SOBIR OTA UNIVERSAL TIKUV” МЧЖни ташкил этиб, тикувчилик фаолияти билан шуғуллангани, Янги Наманган тумани, “Мингчинор” МФЙ биносида тикувчилик цехини ташкил этиб, 2022 йилдан 2023 йил март ойига қадар юритгани, 21.03.2023 йил куни фарзанди касаллиги сабабли иш фаолиятини тўхтатгани, фаолияти exey тоғаси Ж.Шамсиддиновнинг номига АТ “Халқ банки” Наманган вилояти филиалидан 29,0 млн. сўм имтиёзли кредит олиб, кредит пулларини жамияти ҳисобрақамига ўтказиб олгани ва ишчиларнинг ойлик иш ҳақи учун тарқатгани, Ж.Шамшиддиновга тикув дастгоҳлари етказиб бермагани, тоғаси Ж.Шамшиддиновга тикув дастгоҳи сотиб олиб, ўзи фойдаланиб, иш фаолиятини кетгайтиришини айтгани, шундан сўнг келини Н.Турсунова, жияни А.Даминжоновларни паспорт маълумотларини олиб, банкдан кредит олиш мақсадида, Наманган шаҳри, “Шаршара” МФЙ ҳоким ёрдамчиси О.Файзуллаевга учраб, қариндошлари номига кредит олмоқчи эканлигини айтганида О.Файзуллаев фуқароларнинг яшаш жойи ёки иш фаолияти “Шаршара” МФЙ ҳудудида бўлса кредит ажратиш мумкинлигини айтгани, сўнг, “Гунча” МФЙ ҳоким ёрдамчиси Ж.Абдуқоххоровга А.Даминжоновни бошқа манзилда яшашлигини айтиб, уни номига “Шаршара” МФЙдан кредит чиқариб бўлмаслигини айтгани сабабли синглиси Кодирова Маликани паспорт маълумотларини А.Даминжоновни ўрнига бергани, О.Файзуллаев уни яхши таниганлиги ва қариндошларимни билганлиги сабабли уларнинг номига кредит ажратилишида амалий ёрдам бергани, сўнг синглиси М.Кодирова, қариндоши М.Эргашбоева, жияни А.Даминжанов ва тоғаси Ж.Шамшиддинов номига ажратилган кредитлар эвазига таъминотчи корхоналар томонидан етказиб берилган тикув дастгоҳларини Наманган шаҳри, “Шаршара” МФЙдаги яшаш хонадонидаги тикув цехига ва “Ғунча” МФЙ ҳудудидаги тикув цехига олиб бориб, ўша ерда синглиси М.Кодирова ўрнига ўзи расмга тушгани, М.Эргашбоеванинг ўрнига Н.Шарипова расмга тушиб бергани, бироқ, унинг М.Эргашбоева эмас, балки Н.Шарипова эканлигидан О.Файзуллаевнинг хабари бўлгани, таъминотчи корхоналар раҳбарлари “Хайрулло” ва “Рустам” акалар етказиб берилган тикув маҳсулотларини жойига ўрнатиб бериб, фотосурат ва видеотасвирларга олиб кетгани, сўнг банкдан тикув машиналарини таъминотчидан олганлиги учун қариндошларини номига кредит ажратилгани, тикув машиналарини кейинчалик нотаниш шахсга шахсларга сотиб юборгани, тоғаси Ж.Шамшиддинов “Гулнора” МФЙ, синглини ўғли А.Даминжонов “Шаршара” МФЙда яшасада, ишларини йўлга қўйиб олиши учун “Ғунча” МФЙ ҳоким ёрдамчиси Ж.Абдуқоххоровга ишчи ўрин яратишини айтиб, уларнинг ҳужжатларини “Ғунча” МФЙ ҳудудидан электрон кўринишда банкга юбортиргани, тикув цехида
12 дона атрофида тикув машиналари бўлгани, ҳозирда тикув машиналари қолмагани, тикув машиналарини сотиб юборгани, қариндошларини номига кредит ажратилишида ҳоким ёрдамчилари ёрдам бергани, синглиси М.Кодирова 2021 йил октябрь ойида турмушга чиқиб кетиб, шундан буён Наманган шаҳри, “Гулистон” МФЙ, 5-ўтиш йўли, 5-Гулистон кўчаси, 6-уйда яшаб келгани, келини Н.Турсунова укаси билан “Шаршара” МФЙ, Шаршара кўчаси, 1-уйда яшаб келгани, М.Эргашбаева Наманган шаҳар, “Эшобод” МФЙ, 2-Қорасув кўчаси, 97-уйда яшаб келгани, жияни А.Даминжонов ва тоғаси Ж.Шамшиддиновнинг доимий яшаш жойлари бошқа жойда бўлиб, уларнинг яшаш жойлари бошқа манзилга ўзгартирилгани, М.Кодирова, М.Эргашбаева, А.Даминжоновлар номига ажратилган кредит эвазига тикув дастгоҳлари етказиб берилгани, А.Даминжанов номига ажратилган кредит эвазига тикув дастгоҳлари ҳоким ёрдамчиси Ж.Абдуқоххоровга таниш бўлган фуқаронинг яшаш хонадонига тушириб берилгани, кейинчалик тикув дастгоҳларини олиб чиқиб кетиб, нотаниш сотувчиларга сотиб юборгани, ҳоким ёрдамчилари Ж.Абдуқоххоров ва О.Файзуллаевлар томонидан фуқароларга ажратилган кредит маблағлари бўйича етказиб берилган тикув дастгоҳлари етказиб берилган жойига борган ҳолда, мониторингдан ўтказилмагани, ҳоким ёрдамчилари маҳсулотларни унинг иш жойида бошқа фуқароларни маҳсулотлар олдида расмга тушириб кетишгани, тикув машиналарини нотаниш шахсларга ва хар ҳил жойларда, бозорларда 200 АҚШ долларидан сотиб юборгани, тикув дастгоҳларини сотишдан тушган пулларни тикув цехи очиш учун жой сотиб олиш мақсадида, “Муниса” исмли аёлга 3 минг АҚШ доллари бергани, қолган қисмини сарфлаб юборгани, етказилган зарарни баратараф қилишини, қилмишидан чин кўнгилдан пушаймонлигини маълум қилиб, суддан  қонуний енгиллик беришни сўради.
[bookmark: _GoBack]Судланувчи Ж.Абдуқоххоров суд мажлисида, айбига қисман иқрорлигини билдириб, 2022 йил январь ойидан 2023 йил август ойига қадар Наманган шаҳар, “Ғунча” МФЙ ҳоким ёрдамчиси вазифасида ишлагани, ҳоким ёрдамчиси лавозимида ишлаб турган вақтида, яъни
2022 йил февраль ойида М.Кодирова келиб, ўзини таништириб, тикув дастгоҳлари билан таъминотчилик фаолиятини амалга ошириши, ўзига қарашли жамият борлиги, агарда тикувчилик йўналишида имтиёзли кредит эвазига тикув дастгоҳи олмоқчи бўлган фуқаролар бўлса шартнома тузиб, тикув дастгоҳлари етказиб беришини айтганида, маҳаллада бундай имтиёзли кредит олмоқчи бўлган фуқаролар топилгани сабабли М.Кодирова маҳалла ҳудудидаги бўш бинони кўриб, ушбу бинони ижарага беришни сўраганида унга бинони ижарага бера олмаслигини, у маҳалла мулки эканини, ижара марказига бориб ижара шартномаси тузиб фойдаланишини тушунтиргани, кейин М.Кодирова ишхонасига келиб, бинони ўзи ишлатишини, таъмирлаб, сўнгра ижарага олиб тикувчилик цехи очишини айтгани, сўнг у бинога усталарни олиб келиб таъмирлаш ишларини бошлагани, М.Кодированинг Янги Наманган тумани, “Мингчинор” МФЙ биносида жойлашган тикувчилик цехига бориб, у ерда аёллар тикувчилик фаолияти билан шуғулланаётганини кўргани, шунда М.Кодирова у ишлаётган Наманган шаҳар, “Ғунча” МФЙ ҳудудидаги таъмирланаётган бинога кўчириб бориб, иш фаолиятини бошламоқчи бўлгани, бироқ бу кўп вақтни олишини, иши тўхтаб қолишини, шу сабабли маҳалладаги ишсиз фуқароларни рўйхатини берса, улар билан гаплашиб, уларни номига имтиёзли кредит асосида банклардан тикув дастгоҳлари олиб, ушбу тикув цехини ишга туширишини айтганида рози бўлмагани, бир кун ўтгандан сўнг М.Кодирова телефон қилиб, ўзини цехида ишловчи фуқаролар номига имтиёзли кредит асосида тикув дастгоҳлари олишини билдириб, аризаларни юборганини айтгани, уни электрон пластформасига жами бўлиб 12 нафар фуқаролар номидан ариза келиб тушгани, улардан Даминжонов Анасхон Илхом ўғлини жияни, Шамситдинов Жалолиддин Сайпитдиновични тоғаси деб айтганини, ушбу фуқароларни аризаларини тасдиқлаб электрон платформа орқали маҳалласига бириктирилган АТ “Халқ банки” Наманган вилояти филиали бошқарувчиси номига юбориб, бир неча кундан сўнг М.Кодирова қўнғироқ қилиб, АДаминжонов ва Ж.Шамситдиновга кредит эвазига тикув дастгоҳи етказиб берилгани, дастгоҳлар “Мингчинор” МФЙ ҳудудидаги тикув цехига жойлаштирилганини айтганида, цехни бориб кўриб, фуқароларни тикув дастгоҳи билан расмга олиб, дастгоҳ етказиб берилганлиги ҳақида электрон далолатнома тузиб, расм билан биргаликда электрон платформа орқали банкка жўнатгани, банк томонидан кредит ажратилгани, сўнг М.Кодирова унга алоқага чиқмай қўйгани сабабли уни қидириб, уйига ва цехига бориб топа олмагани, ундан шубҳаланиб, у айтган қолган 10 нафар фуқароларни имтиёзли кредит олишни сўраб ёзган электрон аризаларини рад этгани, Ж.Шамситдиновга уни номига имтиёзли кредит ажратилганини ҳақида айтгани, М.Кодирова жиноий жавобгарликка тортилиб, қамаб қўйилгунига қадар унинг кредитидан муаммо бўлмагани, ўзи ишлайдиган “Ғунча” МФЙ ҳудудида яшовчи фуқароларга имтиёзли кредит олиши учун тивсиянома бериш ҳуқуқига экани, бошқа МФЙ ҳудудида яшовчи фуқароларга тавсиянома бериш ҳуқуқига эга эмаслиги, М.Кодирова дастгоҳларини ўзи ишлайдиган “Ғунча” МФЙ ҳудудидаги бинога олиб келиб тикувчилик цехи ташкил этиб, ишсиз фуқароларни иш билан таъминлашини айтгани сабабли рози бўлгани, А.Даминжоновга 28,0 млн. сўм ва Ж.Шамситдиновга 29,0 млн. сўм, жами бўлиб ҳар иккисига жами 57,0 млн. сўм имтиёзли кредит маблағлари ажратилгани, далолатномага илова қилинган расмлардаги Ж.Шамситдинов ўзи экани, бироқ А.Даминжонов ўрнига бошқа фуқаро расмга тушгани, лекин буни билмагани, тикув дастгоҳларини уларни номидан фуқаро М.Кодирова олиб, уларни сотиб пулларини ўз эҳтиёжи учун ишлатиб юборгани, банк томонидан ушбу фуқаролар бошқа маҳалла фуқаролар йиғинида яшашлиги ҳақида эътироз бўлмагани, сабаби уларга берилган тавсияномада уларни “Наманган шаҳар, “Ғунча” МФЙда яшашини у кўрсатгани, етказилган зарарни тўлиқ қоплаб берганлигини, ҳозирда қилмишидан чин кўнгилдан пушаймонлигини маълум қилиб, суддан  қонуний енгиллик беришни сўради.
Фуқаровий даъвогар вакили Э.Раззақов суд мажлисида, АТ “Халқбанки” Наманган вилоят филиали юридик бўлими бош юристконсулти лавозимида 2021 йил 16 сентябрь кунидан буён ишлаб келишини, судланувчи М.Кодирова томонидан фуқаролар Кодирова Малика, А.Даминжонов, Ж.Шамситдинов, М.Эргашбаева ва Н.Турсуноваларнинг номига электрон ариза билан 36 ой муддатга йиллик 14 фоиз устама хақ тўлаш шарти билан турли миқдорларда тикувчиликни ташкил этиш мақсадида Ягона электрон платформадан ўзининг номига олинган электрон рақамли имзо калити орқали кредит сўраб мурожаат қилингани, Ўзбекистон Республикаси Президентининг 20.12.2021 йилдаги ПҚ-55-сон “Оилавий тадбиркорликни ривожлантириш ва аҳолининг даромад манбаини кенгайтиришга доир қўшимча чора-тадбирлар тўғрисида”ги Қарорининг 2-бандига асосан кредит олиш учун аризалар масофадан қарз олувчи томонидан мустақил равишда ёки тегишли маҳаллага бириктирилган ҳоким ёрдамчисининг кўмаги билан тақдим этилади” деб кўрсатиб ўтилгани, шунга мувофиқ, “Шаршара” МФЙ бўйича ҳоким ёрдамчиси О.Файзуллаев ва “Ғунча” МФЙ ҳоким ёрдамчиси Ж.Абдуқоххоровлар томонидан фуқаролар Кодирова Малика, А.Даминжонов, Ж.Шамситдинов, М.Эргашбаева ва Н.Турсуноваларнинг яшаш хонадонларида ўрганиш ўтказилиб, фуқаронинг билими, тажрибаси ва тикувчилик билан фаолият олиб бориш учун шарт-шароитлари мавжудлиги юзасидан тавсияномалар тасдиқлагани, шундан сўнг улар ва банк муассасаси ўртасида ягона электрон платформа орқали кредит шартномалари тузилгани, кредит шартномаларининг 2.4-бандига асосан кредитни қайтариш жадвали илова сифатида тақдим этилгани, ушбу жадвал ҳам банкнинг масъул ходимлари ва фуқаролар ўртасида масофавий имзолангани, тегишли таъминотчи корхоналар томонидан тикув дастгоҳлари фуқароларга етказиб берилиб, электрон ҳисоб-фактуралар тузилиб, етказиб берилган маҳсулотлар бўйича мониторинг далолатномалари расмийлаштириб, фотосуратлар билан ягона электрон платформасига жойлагани, Давлат дастурлари шўъбаси бош мутахасиси М.Мўминова, IABS дастурида ягона платформада шаклланган ҳужжатлар асосида ҳисобрақамларни очиб, анкеталарни расмийлаштириб тегишли ҳисобрақамга пул маблағларини ўтказиб бергани, бироқ вақт ўтиб, кредит тўловлари амалга оширилмай қўйилгани, ҳозирда судланувчи М.Кодировадан М.Эргашбоевнинг кредит қарздорлиги учун 21.359.118 сўм, Н.Турсунованинг кредит қарздорлиги учун 26.245.500 сўм ва Кодирова Маликанинг кредит қарздорлиги учун 15.644.317 сўм, жами 63.248.935 сўм кредит қарздорлиги АТ Халқ банки Наманган вилояти филиали фойдасига ундиришни, судланувчи Ж.Абдуқаххоров томонидан зарарларни қоплаш учун Наманган вилоят прокуратураси депозит ҳисобрақамига топширилган 57.000.000 сўмдан А.Даминжоновнинг кредит қарздорлиги учун 23.283.100 сўм, Ж.Шамшиддиновнинг кредит қарздорлиги учун 26.049.800 сўм, жами 49.332.900 сўм АТ Халқ банки Наманган вилояти филиали ҳисобрақамига ўтказишни сўраб, кўрсатув берди. 
Гувоҳ Ў.Омонуллаев судда, Мен АТ “Халқ банки” Амалиёт бўлими Ички назорат ва комплаенс хизмати менежери лавозимида 2020 йил февраль ойидан буён ишлаб келиши, ҳақиқатдан ҳам Наманган шаҳар прокуратурасининг 06.10.2023 йилдаги хатига асосан фуқароларга ажратилган кредит йиғма жилдлари расмийлаштирилиши қонунийлиги ўрганилганини баён қилиб, фуқаровий даъвогар вакили Э.Разаковнинг кўрсатувига ўхшаш кўрсатув берди.
Суд давлат айбловчиси ва ҳимоячиларнинг фикрларини, судланувчилар, фуқаровий даъвогар вакили ва гувоҳнинг кўрсатувларини тинглаб, жиноят иши ҳужжатларини ўрганиб чиқиб, Ж.Абдуқоххоров, М.Кодированинг жиноятни содир этганликдаги айби терговга қадар текширув ҳаракатлари давомида тўпланган ҳужжатлар, тушунтириш хатлари, ашёвий ва ёзма далил деб эътироф этилган АТ “Халқбанки” Наманган вилоят филиалининг 21.09.2023 йилдаги маълумотномаси, Кредит маблағларини мақсадли сарфланишини ўрганиш юзасидан ўтказилган мониторинг далолатномалари, кредит йиғма жилдлари нусхалари, АТ “Халқбанки” Наманган вилоят филиалининг 30.10.2023 йидаги ўрганиш далолатномаси ва унга илова ҳужжатлар ҳамда жиноят ишида тўпланган Ўзбекистон Республикаси ЖПК 95-моддаси тартибида текширилган ва баҳоланган бошқа далиллар билан тўлиқ исботланган деб топади.
Суд, судланувчилар Ж.Абдуқоххоров ва М.Кодированинг жиноий ҳаракатлари юридик квалификациясини муҳокама қилиб, қуйидаги тўхтамга келади.
Суд, дастлабки тергов органи томонидан судланувчи М.Кодированинг жиноий хатти-ҳаракатлари Ўзбекистон Республикаси Жиноят кодекси 167-моддаси 2-қисмининг “а,в” бандлари билан тўғри квалификация қилинган ҳисобланса-да, 167-моддаси 2-қисмининг
“б” банди билан ортиқча, 28,209-моддаси 2-қисмининг  “а” банди билан нотўғри квалификация қилинган.
Чунки Жиноят кодексининг 32-моддаси 3-қисмида “Умумий қасд билан қамраб олинган ва ягона мақсадга йўналтирилган бир жиноят таркибини ташкил қилувчи бир-бирига ўхшаш бир неча жиноий қилмишлардан иборат бўлган (давомли) жиноят такроран содир этилган деб топилмайди” деб кўрсатилган, қонун  талабига кўра, суд судланувчи М.Кодированинг ҳаракатлари бир неча эпизоддан иборат бўлса-да, улар умумий ягогна қасд билан қамраб олингани, жами ўзлаштириш йўли талон-торож қилинган кредит маблағилари миқдори кўп миқдорни ташкил этиши, Олий суд Пленуми тушунтиришларидан келиб чиқиб, унинг ҳаракатларини такроран жиноят ёки хавфли рецидивист томонидан содир этилган жиноят деб топиб бўлмайди, сабаби М.Кодированинг хатти-ҳаракатлари жиноят ишлари бўйича Наманган туман судининг 08.11.2023 йилдаги ҳукмига қадар содир этилгани сабабли уни хавфли рецидивист деб топиб бўлмайди, шу сабабли унинг айбловидан Жиноят кодексининг 167-моддаси 2-қисмининг “б” бандини чиқаришни;
шунингдек, Ўзбекистон Республикаси Олий суди Пленумининг
2004 йил 21 майдаги “Жазоларни либераллаштириш тўғрисидаги қонунни иқтисодиёт соҳасидаги жиноятларга нисбатан қўллашнинг айрим масалалари ҳақида”ги 4-сонли қарорининг 8-бандида
“Тушунтириб ўтилсинки, агар мансабдор шахс ўзи содир этган талон-торож жиноятини енгиллаштириш ёки яшириш мақсадида расмий ҳужжатларга била туриб ёлғон маълумотлар ва ёзувлар киритган бўлса, унинг қилмиши тегишинча ЖК 167 ва 209-моддаларида ёки ЖК 167 ва 228-моддаларида назарда тутилган жиноятлар мажмуи бўйича квалификация қилинмоғи керак”.
“Агар мансаб сохтакорлиги мансабдорлик жиноятининг субъекти бўлмаган бошқа шахслар билан иштирокчиликда содир этилган бўлса, бундай иштирокчиларнинг ҳаракатлари, башарти улар талон-торож жинояти иштирокчиси бўлмаса, ЖК 228-моддаси билан эмас, балки мазкур Кодекснинг 28, 209-моддалари билан квалификация қилинмоғи керак” деб раҳбарий тушунтиришлар берилган.
Суд Пленум қарори талабларидан келиб, чиқиб, судланувчи М.Кодированинг жиноий хатти-ҳаракатларини мансабдор шахс билан талон-торож жиноятини иштирокчиликда содир қилгани сабабли Жиноят кодексининг 28,209-моддаси 2-қисмининг “а” бандидан Жиноят кодексининг 228-моддаси 2-қисмининг “б” бандига қайта квалификация қилишни лозим топди.
Суд, дастлабки тергов органи томонидан судланувчи Ж.Абдуқоххоровнинг жиноий хатти-ҳаракатларини Ўзбекистон Республикаси Жиноят кодекси 167-моддаси 2-қисмининг “в,г” бандлари ва 209-моддаси 2-қисмининг  “а” банди билан тўғри квалификация қилинган деб ҳисобласа-да, 167-моддаси 2-қисми “б” банди билан ортиқча квалификация қилинган.
Чунки судланувчи Ж.Абдуқоххоровнинг ҳаракатлари бир неча эпизоддан иборат бўлса-да, улар умумий ягона қасд билан қамраб олингани сабабли унинг ҳаракатларини такроран содир этилган деб топиб бўлмайди.
Ўзбекистон Республикаси Олий суди Пленумининг 2006 йил                                3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли қарорининг 3-бандига кўра, Жиноят Кодексининг 8,54-моддалари мазмунига кўра, жазо адолатли бўлиши – ҳар бир ҳолатда индивидуал тайинланиши, жиноятнинг хусусияти ва ижтимоий хавфлилик даражасига, айбдорнинг шахсига, шунингдек, жазони енгиллаштирувчи ва оғирлаштирувчи ҳолатларга мувофиқ бўлиши кераклиги белгиланган.
Суд, судланувчи Ж.Абдуқоххоровга нисбатан жазо тури ва миқдорини тайинлашда содир этилган жиноятларнинг ижтимоий хавфлилик даражаси ва хусусиятини, иштирокчилик даражасини, айбига тўлиқ иқрорлиги ва қилмишидан чин кўнгилдан пушаймонлигини, етказилган зарарнинг қопланганлигини, қарамоғида 5 нафар вояга етмаган фарзандлари борлигини жазони енгиллаштирувчи ҳолатлар деб, судланувчи жиноятларни ғараз ниятларда содир этганлигини жазони оғирлаштирувчи ҳолатлар деб баҳолаб, унга нисбатан Ўзбекистон Республикаси ЖКнинг 45-моддасини қўллаб, мансабдорлик ва моддий жавобгарлик юклатилган вазифаларда ишлаш ҳуқуқидан маҳрум қилиб, у айбланаётган ЖКнинг 167-моддаси 2-қисмининг “в,г” бандлари билан модда санкциясида назарда тутилган ахлоқ тузатиш ишлари жазоси тайинлашни, ЖКнинг 209-моддаси 2-қисмининг “а” банди билан модда санкциясида назарда тутилган озодликни чеклаш жазоси тайинлашни, ЖКнинг 59,61-моддалари тартибида тайинланган жазоларни қисман қўшиш йўли билан узил-кесил мансабдорлик ва моддий жавобгарлик юклатилган вазифаларда ишлаш ҳуқуқидан маҳрум қилиб, озодликни чеклаш жазоси тайинлашни, ЖК  59-моддасининг 8-қисми тартибида жиноят ишлари бўйича Наманган туман судининг 08.11.2023 йилдаги ҳукми билан ЖК 60,61-моддалари тартибида тайинланган 2 йил мансабдорлик ва моддий жавобгарлик ишларида ишлаш ҳуқуқидан маҳрум қилиб, иш ҳақининг йигирма фоизини давлат даромади ҳисобига ушлаб қолган ҳолда 2 йил 3 ой ахлоқ тузатиш ишлари жазосининг ўталган қисмига мазкур ҳукм билан тайинланган жазоларни қисман қўшиб, ўташ учун узил-кесил мансабдорлик ва моддий жавобгарлик ишларида ишлаш ҳуқуқидан маҳрум қилиб, озодликни чеклаш жазоси тайинлашни, гаров эҳтиёт чорасини бекор қилиб, гаровга қўйилган 6.600.000 сўм пул маблағи ҳукм қонуний кучга киргач гаров қўювчига қайтаришни лозим топади. 
Суд, судланувчи М.Кодировага нисбатан жазо тури ва миқдорини тайинлашда содир этилган жиноятларнинг ижтимоий хавфлилик даражаси ва хусусиятини, иштирокчилик даражасини, айбига тўлиқ иқрорлиги ва қилмишидан чин кўнгилдан пушаймонлигини, етказилган зарарнинг қопланганлигини, қарамоғида 3 нафар вояга етмаган фарзандлари борлигини, аёл киши эканини жазони енгиллаштирувчи ҳолатлар деб, жиноятларни ғараз ниятларда содир этганлигини жазони оғирлаштирувчи ҳолатлар деб баҳолаб, етказилган зарарлар қопланмагани инобатга олиб, унга нисбатан у айбланаётган ЖКнинг
167-моддаси 2-қисмининг “а,в” бандлари билан модда санкциясида назарда тутилган озодликдан маҳрум қилиши жазоси тайинлашни, ЖКнинг 228-моддаси 2-қисми “а” банди билан модда санкциясида назарда тутилган озодликни чеклаш жазоси тайинлашни, ЖКнинг
59,61-моддалари тартибида тайинланган жазоларни қисман қўшиш йўли билан узил-кесил озодликдан маҳрум қилиш жазоси тайинлашни, ЖКнинг 59-моддасининг 8-қисми тартибида ЖИБ Наманган туман судининг 08.11.2023 йилдаги ҳукми билан тайинланган 5 йил 1 ой озодликдан маҳрум қилиш жазосининг ўталган қисмига мазкур ҳукм билан тайинланган жазони қисман қўшиб, ўташ учун узил-кесил 
озодликдан маҳрум қилиш жазоси тайинлашни, унга нисбатан қўлланилган эҳтиёт чораси аслича қамоқда қолдиришни лозим топади. 
Суд, жиноят оқибатида етказилган зарар масаласини муҳокама қилиб, ҳукм қонуний кучга киргач: 
-судланувчи Ж.Абдуқаххоров томонидан зарарларни қоплаш учун Наманган вилоят прокуратураси депозит ҳисобрақамига топширилган 57.000.000 сўмдан А.Даминжоновнинг кредит қарздорлиги учун 23.283.100 сўм ва Ж.Шамшиддиновнинг кредит қарздорлиги учун 26.049.800 сўм, жами 49.332.900 сўм АТ Халқ банки Наманган вилояти филиали ҳисобрақамига ўтказилсин, қолган 7.667.100 сўм пул маблағи Ж.Абдуқоххоровга қайтаришни;
-судланувчи М.Кодировадан М.Эргашбоевнинг кредит қарздорлиги учун 21.359.118 сўм, Н.Турсунованинг кредит қарздорлиги учун 26.245.500 сўм ва Кодирова Маликанинг кредит қарздорлиги учун 15.644.317 сўм, жами 63.248.935 сўм кредит қарздорлиги АТ Халқ банки Наманган вилояти филиали фойдасига ундиришни;
-фуқаровий даъвогар ва манфаатдор шахсларга етказилган бошқа моддий ва маънавий зарарлар бўйича келгусида тегишли ҳужжатларни илова қилган ҳолда фуқаролик судига мурожаат қилиш ҳуқуқини тушунтиришни лозим топади.
Суд, Ўзбекистон Республикаси ЖПКнинг 211-моддасига асосан ашёвий далиллар масаласини муҳокама қилиб, иш бўйича ашёвий далил деб эътироф этилган кредит ажратилиши ва ўрганилиши билан боғлиқ ҳужжат нусхаларини жиноят иши билан бирга қўшиб сақлашни лозим деб ҳисоблайди.
Суд, Ўзбекистон Республикаси Конституциясининг 20-31-моддалари ҳамда ЖПКнинг 462-463, 465-468, 471-473-моддаларига амал қилиб, 

Ҳ У К М   Қ И Л А Д И:

Судланувчи Кодирова Мадина Собир қизининг айбловидан Ўзбекистон Республикаси Жиноят кодекси 167-моддаси 2-қисмининг 
“б” банди чиқарилсин.
Судланувчи Кодирова Мадина Собир қизининг жиноий ҳаракатлари Ўзбекистон Республикаси Жиноят кодекси 28,209-моддаси 2-қисмининг  “а” бандидан 228-моддаси 2-қисмининг “б” бандига қайта квалификация қилинсин.
Судланувчи Кодирова Мадина Собир қизи Ўзбекистон Республикаси Жиноят кодекси 167-моддаси 2-қисмининг “а,в” бандлари ва 228-моддаси 2-қисмининг  “б” банди билан айбдор деб топилсин.
Унга нисбатан
ЖК 167-моддаси 2-қисмининг “а,в” бандлари билан 3 йил озодликдан маҳрум қилиш жазоси тайинлансин.
ЖК 228-моддаси 2-қисмининг “б” банди билан 2 йил озодликни чеклаш жазоси тайинлансин.
ЖК 59,61-моддалари тартибида тайинланган жазоларни қисман қўшиб, 3 йил 6 ой озодликдан маҳрум қилиш жазоси тайинлансин.
ЖК 59-моддасининг 8-қисми тартибида ЖИБ Наманган туман судининг 08.11.2023 йилдаги ҳукми билан тайинланган 5 йил 1 ой озодликдан маҳрум қилиш жазосининг ўталган қисмига мазкур ҳукм билан тайинланган жазони қисман қўшиб, ўташ учун узил-кесил 5 йил
2 ой озодликдан маҳрум қилиш жазоси тайинлансин.
Жазо умумий тартибли колонияларда ўтаттирилиб, жазони ўташ муддати 2023 йил 14 августдан бошлаб ҳисоблансин.
Судланувчи М.Кодировага нисбатан қўлланилган эҳтиёт чораси аслича қамоқда қолдирилсин.

Судланувчи Абдуқоххоров Жавохир Анваржон ўғлининг айбловидан Ўзбекистон Республикаси Жиноят кодекси 167-моддаси 2-қисмининг 
“б” банди чиқарилсин.
Судланувчи Абдуқоххоров Жавохир Анваржон ўғли Ўзбекистон Республикаси Жиноят кодекси 167-моддаси 2-қисмининг “в,г” бандлари ва 209-моддаси 2-қисмининг  “а” банди билан айбдор деб топилсин.
Унга нисбатан
ЖК 167-моддаси 2-қисмининг “б,в,г” бандлари билан ЖК
45-моддасини қўллаб, 2 йил мансабдорлик ва моддий жавобгарлик ишларида ишлаш ҳуқуқидан маҳрум қилиб, иш ҳақининг йигирма фоизини давлат даромадига ушлаб қолган ҳолда 2 йил ахлоқ тузатиш ишлари жазоси тайинлансин.
ЖК 209-моддаси 2-қисмининг “а” банди билан 3 йил озодликни чеклаш жазоси тайинлансин.
ЖК 59,61-моддалари тартибида тайинланган жазоларни қисман қўшиб, 2 йил мансабдорлик ва моддий жавобгарлик ишларида ишлаш ҳуқуқидан маҳрум қилиб, 3 йил 1 ой озодликни чеклаш жазоси тайинлансин.
ЖК  59-моддасининг 8-қисми тартибида ЖИБ Наманган туман судининг 08.11.2023 йилдаги ҳукми билан ЖК 60,61-моддалари тартибида тайинланган 2 йил мансабдорлик ва моддий жавобгарлик ишларида ишлаш ҳуқуқидан маҳрум қилиб, иш ҳақининг йигирма фоизини давлат даромади ҳисобига ушлаб қолган ҳолда 2 йил 3 ой ахлоқ тузатиш ишлари жазосининг ўталган қисмига мазкур ҳукм билан тайинланган жазоларни қисман қўшиб, ўташ учун узил-кесил 3 йил мансабдорлик ва моддий жавобгарлик ишларида ишлаш ҳуқуқидан маҳрум қилиб, 3 йил 6 ой сутканинг кеч соат 22:00 дан эрталаб соат 06:00 га қадар яшаш хонадонидан чиқишни чеклашдан иборат озодликни чеклаш жазоси тайинлансин.
Озодликни чеклаш жазоси судланувчи Ж.Абдуқоххоровнинг яшаш хонадонида ўтаттирилиб, жазони ўташ даврида қуйидаги тақиқ (чеклов)лар ўрнатилсин:
-ҳар ойда бир маротаба жазо ижросини назорат қилувчи орган рўйхатидан ўтиш;
-қонунга хилоф хатти-ҳаракатлар билан шуғулланмаслик;
-яшаш жойини ўзгартирмаслик, ўзгарган тақдирда бу ҳақида жазо ижросини назорат қилувчи органга хабар бериш;
-Наманган вилояти ҳудудидан ташқарига чиқмаслик.
Жазо ижроси устидан назорат Наманган тумани ИИБ бошлиғи зиммасига юклатилсин.
Озодликни чеклаш жазосини ўташ муддати Ж.Абдуқоххоров Наманган тумани ИИБдан ҳисобга олинган кундан ҳисоблаб, ўтаттирилсин.
Ж.Абдуқоххоровга ЖКнинг 481-моддаси 6-қисмида кўрсатилган оқибатлар тушунтирилсин.
Судланувчи Ж.Абдуқоххоровга нисбатан қўлланган гаров эҳтиёт чораси ҳукм қонуний кучга киргач бекор қилиниб, гаров тариқасида қўйилган 6.600.000 сўм пул маблағи гаров қўювчига қайтарилсин.
Судланувчи Ж.Абдуқаххоров томонидан зарарларни қоплаш учун Наманган вилоят прокуратураси депозит ҳисобрақамига топширилган 57.000.000 сўмдан А.Даминжоновнинг кредит қарздорлиги учун 23.283.100 сўм ва Ж.Шамшиддиновнинг кредит қарздорлиги учун 26.049.800 сўм, жами 49.332.900 сўм АТ Халқ банки Наманган вилояти филиали ҳисобрақамига ўтказилсин, қолган 7.667.100 сўм пул маблағи Ж.Абдуқоххоровга қайтарилсин.
Судланувчи М.Кодировадан М.Эргашбоевнинг кредит қарздорлиги учун 21.359.118 сўм, Н.Турсунованинг кредит қарздорлиги учун 26.245.500 сўм ва Кодирова Маликанинг кредит қарздорлиги учун 15.644.317 сўм, жами 63.248.935 сўм кредит қарздорлиги АТ Халқ банки Наманган вилояти филиали фойдасига ундирилсин.
Ашёвий далил деб эътироф этилган кредит ажратилиши ва ўрганилиши билан боғлиқ ҳужжат нусхалари жиноят иши билан бирга сақлансин.
Ҳукмдан норози томонлар ҳукм эълон қилингандан бошлаб, судланувчилар ва фуқаровий даъвогар вакили ҳукм нусхасини олган кундан бошлаб 10 (ўн) сутка ичида шу суд орқали Наманган вилоят судининг жиноят ишлари бўйича судлов ҳайъатига апелляция тартибида, ушбу муддат ўтгач кассация тартибида шикоят беришлари, прокурор протест келтириши мумкин.


Раислик қилувчи								      С.Қодиров

